
   Çăкăртан пулаймăн аслă

Тенĕ пирĕн ватăсем.

Питĕ тĕрĕс, питĕ ăслă,

Килĕшӳллĕ сăмахсем.

Çăкăрпа çула ăсатнă

Аякка та инçене.

Çăкăрпа чунне вăйлатнă 

Ĕççынни — инкек чухне.

Çăкăрпа кĕтсе илейнĕ

Хăнана мĕн ĕлĕкрен.

Çăкăрпа этем телейлĕ

Пулнă ĕмĕр-ĕмĕртен.

Кил-çуртра та хăтлăх пулнă

Çăкăрпа тăвар ларсан.

Пит-куçсем хаваслă кулнă

Кирек камăн та ялан.

Çăкăрпа каятпăр халĕ

Уйăх-çăлтăрсем патне.

Çăкăр—халăхăн вăй-халĕ,

Вăл çĕклет этем ятне!

  